
Zhromadny hornjo- a delnjoserbski cyrkwinski dźeń 

20. a 21. junija 1998 w  Brjazynje pola Choćebuza

„Zdźerž, Knježe, swoje słowo nam“
Sobotu, 20. junija 1998

14.00 hodź. w  cyrkwi: duchowne słowo k zahajenju cyrkwinskeho dnja: Richter
Wosada so předstaji

14.30 hodź. na wosadnej žurli: přednošk prof. dr. H. Šewca: „Jakubica a Delnja Łužica"
prĕni přełožk Noweho zakonja w  delnjoserbšćinje před 450 lĕtami wot fararja Jakubicy

16.00 hodź. zakončenje

Njedźelu, 21. junija 1998

10.00 hodź. swjedźenske kemše z Božim wotkazanjom w  Brjazynskej cyrkwi
prĕdowanje I hornjoserbsce sup. Albert 
prĕdowanje II delnjoserbsce prĕdar Frahnow 
kemše za dźĕći knjeni H. Pontowa

11.00 hodź. postrowy našich hosći

11.30 hodź. wobjedowa přestawka na farskej zahrodźe a we wosadnej žurli

13.00 hodź. zhromadne spĕwanje, informacije, bjesada
delnjoserbski dźĕćacy chor -  spĕwar B. Pittkunings

14.30-16.00 hodź. hłowna zhromadźizna w  cyrkwi
přednoškaj na wopominanje fararja Tešnarja, zemr. 1898:
J. Frahnow: „Tešnař“ w  ruce serbskich křesćanow 
M. Pernak: Wo žiwjenju, wuznamje a słužbje fararja Tešnarja 
cyrkwinskohudźbny nawod: kantor Šołta, Brjazyna 
duchowne zakćnćenje cyrkwinskeho dnja: superintendent S.Albert

Bože słowo za nas

Twoje słowo je swĕtło 
na mojim puću ps. 119,105

Žohno wane jutro wne swj a- 
te dny, radosć nad z mort- 
wych stanjenym Knjezom, 
strowosć, spokojnosć a wje- 
le Božeho žohnowanja za 
Waše dźĕło wuprošujemy 
za Was a za wšitkich sobu-

dźĕłaćerjow Wašeho časo- 
pisa!
Pomhaj Bćh! W  Chrystuso- 
wej lubosći Waš 
dr. Andrej Filo ze swojbu

Žohnowane jutry w  blisko- 
sći z mortwych stanjeneho 
Knjeza přeje Wam a wu- 
trobnje strowi

Jiři Kalensky

W  tutym mĕsacu budźemy 
swćj lĕtuši serbski cyrkwin- 
ski dźeń sobotu a njedźelu 
20. a21.junijawDelnjejŁu- 
žicy swjećić abudźemy tam 
na fararja Mikławša Jaku- 
bicu spominać, kiž je před 
450 lĕtami, 1548, potajkim 
třilĕtapoLutherowej smjer- 
ći, swoj serbski přełožk No- 
weho testamenta skončił. 
Z tym je nam Jakubica za- 
wostajił nimomĕry wažny 
pomnik serbskeje rĕče te- 
hdyšeho časa w  Žarowskej 
wokołinje (Sorau, dźensa 
mĕsto w  Polskej). Mi nĕtkle 
njeńdźe wo rĕčny wuznam 
Jakubicoweho přełožka. 
Wotymjeprof. TadeuszLe- 
waszkiewicz na hłownej 
zhromadźiznje Maćicy Serb- 
skeje 18.4.98 wĕcywustoj- 
nje přednošował. Jeho před- 
nošk budźe w  Rozhledźe 
woćišćany. Mi je wažne, zo 
j e tuton wuznamny pomnik 
serbskeje rĕče tekst biblije. 
Ze Swjateho pisma je wjele 
swĕtła přišło na puć serb- 
skeho luda. Spočatki naše- 
ho serbskeho pismowstwa 
bĕchu z wulkeho dźĕła zło- 
žene na Bože słowo, na wĕ- 
ru do Zbćžnika Jezusa Chry- 
stusa. Serbske kĕrluše w  
spĕwarskich a w  „Cion- 
skich hłosach" bĕchu du- 
chowne łĕkarstwo a pobo- 
žna radosć za našich prje- 
downikow.

Što mohli činić, zo by so 
lud zaso bołe za bibliju zaji- 
mował, zo by Bože słowo 
zaso było swĕtło na našim 
puću? Naše pobožne proty- 
ki nam namjetuja za koždy 
dźeń j edyn wotrĕzk S wj ate- 
ho pisma, zo bychmy sebi 
jon přečitali, a podawaja k 
temu tež krotke wukłado- 
wanje. Koždy staw bibłije 
njeje jenakzrozumliwy. Tuž 
je derje, zo namnĕchto pom- 
ha tekst wujasnić. Kak by 
było, hdy bychmy w  Pomhaj 
Boh druhdy jenu bibłisku 
stawiznu woćišćełi? To su 
krasne přikłady dobreje po- 
božnosće.

Lud wšak j e wj ace w  spĕ-

warskich a w  modłerskich 
čitał hač w  bibliji. Wša po- 
božna literatura bĕ na Bože 
słowo złožena. Rĕč serb- 
skich basnikow a spisowa- 
ćelow je nam bliša hač bi- 
blijasama. Jenož jedynkrot- 
ki přikład za serbske pobo- 
žne basnistwo:

Jan Kilian

Mročele ćahnu, 
twjerdźiznu žanu 
ducy sej na puću 

njetwarja.
Takle so druhdy 
cuzomnik tudy 
w  wichorach 

storkany dałe ma. 
Njesteji wjace, 
wobstajne šacy 

z wutrobu swĕrnišo 
požada.

Chwila je kuša, 
njekomdź so, duša, 

chwataj ty k přichodej 
Božeho dnja.

Cionske hłosy, 480, str. 361

To wučinja basnika, zo mo- 
že dobre, wažne mysle z je- 
dnorymi słowami zrozumli- 
wje wuprajić. Tajku lyriku 
naši stari Serbja łubowa- 
chu. Tu bĕše jich nuza nje- 
wobstajneho, chudeho ži- 
wjenja připoznata a z nadźi- 
ju noweho, wĕčneho žiwje- 
nja zwjazana.

Borze po 2. swĕtowej woj- 
nj e widźach pola swojby bi- 
błiju a spĕwarske z Rańšeje 
Pruskeje. Mjez chuduškimi 
maličkosćemi bĕchu sebi 
woboje z wulkej procu na 
dałokim, strašnym ćĕkanju 
sobu hač sem přinjesłi. 
Swojbni bĕchu dźakowni, 
zo bĕ so jim poradźiło, sebi 
knihi wuchować, hdyž dyr- 
bjachu wšo druhe w  domi- 
znje stejo a ležo wostajić.

Po nĕkotrych łĕtach wu- 
ćahny swojba z našeje wo- 
sady. Hdźe drje je dźensa? 
Dźĕd a wowka staj cyle wĕ- 
sće hižo dawno na Božej 
prawdźe. Jeju je Bože słowo 
po ćežkich, zrudnych pu- 
ćach přewodźało. Njech C

Cyrkej w  Brjazynje Foto: Maćij

Kak dojĕdźemy 
sej na cyrkwinski dźeń?

1. Na cyrkwinski dźeń do 
Brjazyny pojĕdźe njedźelu, 
21.6.1998, z Budyšina bus. 
Wotjĕzd w  Budysinje je na 
Bebelowej, w  błiskosći „ Au- 
tohaus Flack“ w  7.30 hodź. 
Dale hodźi so přistupić -  
přeco na busowych zastani- 
šćach:
Chelno 7.40 hodź.
Łuh 7.50 hodź.
Holešow 7.55 hodź.
Rakecy^ 8.05 hodź.
Wulke Ždźary 8.15hodź.
Ćisk 8.25 hodź.
Wojerecy -  Łu- 8.30 hodź.
žiske namĕsto 

Wotjĕzd w  Brjazynje je 
nĕkak w  16.00 hodź., tak 
zo so najpozdźišo we 18.30 
hodź. do Budyšina wroćimy.

Jĕzba z busom płaći na wo- 
sobu 15.00 hr. Pjenjezy so 
w  busu zbĕraja.

2. Štož sej sam z awtom 
do Brjazyny (Briesen) dojĕ- 
dźe, dyrbinajprjedy do Cho- 
ćebuza. W  Choćebuzu py- 
tajće sej puć do Borkow 
(Burg). Nĕkak 8 km za Cho- 
ćebuzom je potom wotbo- 
čka naprawo do Brjazyny.

3. Zajimcy za sobotniše 
zarj adowanj e, kiž pak nima- 
j a žanu možnosć sej do Brj a- 
zyny dojĕć, njech so prošu 
pola knjeza Mĕrćina Wir- 
tha w  Budyšinje (tełefon 
03591/605371) přizjewja. 
Za nich budźe potom wo 
transport starane.

M. Wirth

sebi wnuki a wnučki powĕ- 
daja, kak su w  lodojtej zy- 
mje 1944/45 wbozy ludźo 
po hroznych pućach ćĕkali 
do njeznateje cuzby a kak 
bĕ we wšej chudobj e biblij a 
jich drohe bohatstwo.

Po 50 lĕtach maja nĕtk 
potomnicy tehdyšich ćek- 
njencow nowu domiznu.

Styskanje po domiznje wot- 
co w  j e z wj etša přewinj ene. 
Je jim biblija Bože słowo, 
trošt a pomoc w  nowych 
nuzach a stysknosćach? 
Ach, twoje słowo swjate 
njech bydli pola nas, 
tak budźe zbože date 
nam we nim koždy čas.

Gerhard Wirth

d 'ilo i 3k3ř
Lube dźĕći!

Jakub je za Was křižowku 
zestajił. Jeli wšitko prawje 
wuhćdaće, wučitaće w  toł- 
stoćišćanych kašćikach 
padorunje delnjoserbsku 
wjes, hdźež budźemy lĕtuši 
serbski cyrkwinski dźeń 
swjećić.
1. Swjate pismo, 2. žona Jo-

zefa, 3. najstarše mĕsto 
swĕta, 4. lĕkar, kotryž na- 
pisa dwĕ knize w  Nowym 
testamenće (ewangełij a 
japoštołske skutki), 5. hol- 
čec, kotryž wučeše hižo 
121ĕtny w  templu w  Jerusa- 
lemje,6. swjatydom,7.prĕ- 
njotne mjeno wučomnika 
Pĕtra, 8. kral, kotryž napisa 
73 psalmow

1

2

4

Rakecy. Swĕrna serbska 
kemšerka Marja Rottstad- 
towa je po ćežkej chorosći 
zemrĕła a bu wutoru po 
jutrach pohrjebana. Wona 
je so přeco jara rady na ku- 
błanskich dnjach a na serb- 
skich cyrkwinskich dnjach 
wobdźĕłiła. Krćtko do 
smjerće hišće dźakownje 
powĕdaše wo zajimawych 
jĕzbach ze serbskim busom. 
Na zańdźenym cyrkwin- 
skim dnju w  Barće bĕ mjez 
nami a sw jećeše swoje 
86. narodniny. Jara zrudna 
bĕ, zo njemožeše loni ze 
serbskim busom sobu jĕć. 
By tola rady hišće jonuOch- 
ranow wohladała, hdźežbĕ 
šulu wuchodźiwši nĕkotry 
za nju wažny čas přežiwiła.

Ale dołhu jĕzbu sebi tola 
wjac njezwaži. Nĕtk njech 
wotpočuje w  Božim mĕrje!

M. Herrmannowa

Budyšin. 19. apryla wo- 
swjeći knjeni Herta Hemp- 
lowa čiła a strowa swoje 
80. narodniny. Syła gratu- 
lantow, mjez nimi samo 
pozawnisća, bĕchu so zešli, 
zo bychu jej k čestnemu 
dnjej zbože, strowotu a Bo- 
že žohnowanje wupřełi.

W  serbskej Symankec 
swćjbje so wona narodźi, 
jeje nan bĕ pisar při sudni- 
stwje, a staršej natwarištej 
sej na tehdomnišej wucho- 
dnej kromje Budyšina, na 
Bachowej, domčk, hdźež 
wona dźens hišće bydli. Po

wopyće krajnostawskeje 
šule dźĕłaše wona w  serb- 
skej ćišćerni, doniž so tuta 
njerozpušći. Jeje mandźel- 
ski bĕ prĕdar krajnocyrk- 
winskeho zjednoćenstwa, 
toła wot konca 2. swĕtowe- 
je wojnje zhubi so koždyž- 
kuli słĕd po nim. Jeju jeni- 
čkeho syna dyrbješe sama 
kubłać, při čimž bĕ jej sotra 
Lydij a, kotraž před nĕkotry- 
mi lĕtami zemrĕ, k pomocy.

Dołhe lĕta dźĕłaše Herta 
Hemplowa jako knihowni- 
ca w  Instituće za serbski łu- 
dospyt. Wjele ewangelskim 
Serbam budźe wona ze 
wšĕch cyrkwinskich zarja- 
dowanjow znata. Přejemy 
knjeni Hem płowej dale 
Bože žohnowanje. K. M.

Wšĕdny a tola 
njewšĕdny

Jan Grofa-Chasowski 
25 lĕt njebohi

Spomina-li so po wjele lĕ- 
tach zj awnj e na zemr ĕteho, 
so nĕkak wočakuje, zo je 
njebohizdokonjałwurjadne 
a trajace skutki. Njehrozy 
pak nam z tajkeho nastaje- 
nja strach, zo zasłonja nam 
prawy wid na to małe, bjez 
kotrehož ničo wuznamne 
njenastanje? Tež wulke mo- 
rjo wobsteji z lutych drob- 
nych kapkow.

Jan Grofa bĕ jednory čło- 
wjek mjez čłowjekami. O

Foto: M. Bulank

Serbska konfirmacija
Njedźelu Jubilate, 3. meje, 
w osw jećichu  tři m łode 
Budyšanki, MarijaGruhlec, 
Zarah Wićazec a Jadwiga 
Malinkec, w  Michałskej 
cyrkwi swoju serbsku kon- 
firmaciju. Tutanjewotmĕ so 
jenož po rĕči serbsce, ale 
holcy bĕchu so tež hodnje 
tr adiciji wotpo wĕdnu serb- 
sku drastu zwobłĕkałe. Tu- 
ton swjedźeń njebĕ jenož 
přiwuznych přiwabił, ale 
tež kmotrow, wosadnych z 
Budyšina a Budestec, Ser- 
bow a Nĕmcow, wĕriwych 
a njewĕriwych.

Superintendent S. Ałbert 
prĕdowaše wo 1. lisće Pa- 
woła na Timoteja a namoł- 
wj eše přitomnych, krući we 
wĕrje do Jezusa Chrysta 
stać a dźeržeć přikaznju či- 
stu a bjez poroka. To płaće-

še wĕzo předewšĕm kon- 
firmandkam, kotrež bĕchu 
so dwĕ lĕće na paćerskej 
wučbje na wobnowjenje 
swojeho křćenskeho sluba 
přihotowałe. Z konfirmaciju 
su woprawnjene, přistupić 
k Božemu wotkazanju. Tute 
wudźĕlowaštaj sup. Albert 
a farar Jan Malink, kotryž 
bĕ liturgiju swjećił. Kem- 
še přewodźeše na pišće- 
lach wubĕrnj e Friedemann 
Schulz, kiž bĕ krotkodobnje 
za schorjenu wosadnu orga- 
nistku zaskočił. Za to jemu 
dźak a připoznaće.

Po kemšach rjekny prof. 
dr. R. Leszczynski z Pćlske- 
je, zo je zbožowny, zo je za 
čas swojeho přebywanja 
w  Budyšinje mćhł serbsku 
konfirmaciju dožiwić.

M.

Prosty wjesnjan mjez wjes- 
njanami. Hospodar na do- 
brych 5 ha pćdy, statoku na 
jedneho konja, kaž so to nĕ- 
hdy praješe. A  tola bĕ won 
swćj čas znata apřipoznata 
wosoba swojeje wsy a wo- 
koliny. Nic tak, zo su so jemu 
hižo za žiwe dny wĕncy sła- 
w y wili. Skerje je nazhonił 
to nawopačne. Serbska spi- 
sowaćelka Marja Kubašec 
bĕ jemu do rowa wĕnowała 
sćĕhowacu baseń:

Koho dźensa k rowu wjezu, 
k wĕčnom wotpočinkej njesu, 
na kĕrchow do štomow sćina, 
role Božej chłćdnoh klina? 
Bohaće jo přewodźa 
žarowaca wosada.

R61nik bĕ w6n z ćĕłom, dušu, 
z rćlniskej w6n sylnej ruku 
płuh do zemje ryješe.
B6h je pr6cu žohnował, 
stotore jom płody dał.

Spi tu nĕtk w  Božej roli, 
zemja je ći domizna.
Hdyž tež nas tw6j wotchad bołi, 
přikład tw6j nas posyłnja.
Grat nĕtk tebi z rukow wzaty 
budź nam žiwym nadawk swjaty.

Znajemy z jeje pjera mało 
tajkich basni. Tola tu je za- 
čuwałatrĕbnosć, tajkuprć- 
cu na so wzać. Mjeztym je 
zašło štwćrć lĕtstotka. Zdo- 
bom składnosć a přičina so 
dopomnić, što wćn bĕ.

Narodźił bĕ so Jan Grofa 
17.3.1888 na žiwnosći w  
Chasowje. Bĕchu potajkim 
tež njedawno jeho 110. po- 
smjertne narodniny. Po lu- 
dowej šulinawuknymurjer- 
stwo. Jakotajkije w l. 1907- 
1908 Zarĕčansku cyrkej so- 
bu twarił. Surowosć wćjny 
a njeprawdu swĕta nazhoni 
wPrĕnjej swĕtowej wćjnje, 
hdźež bu dwojce zranjeny. 
Tak je so při skromnym za- 
staranju w  łacaretach bĕ- 
dźić mĕł, hdyž so samsny 
čas kejžorskemu nasłĕdni- 
kej za hoberske pj enj ezy ča- 
sej njepřimĕrjenarezidenca 
Ceciłienhof twarješe.

Po wćjnje přewza starši- 
sku žiwnosć, kiž wĕdźeše 
wustojnje wobhospodarić. 
Bĕ mnohim swojeho stawa 
z dobrym přikładom a pora- 
dnikom. Swĕdomiće zapiso- 
waše sebi po s wj atoku wšit- 
ke rćlne dźĕła dnja wo hno- 
jenju, wusywje, hładanju 
płodow a jeju stawje kaž

tež wunošk žnjow. Za sna- 
dne zarunanje wobdźĕłaše 
připodla rolu wj esnych chĕ- 
žkarjow. Tući bĕchu jemu 
za to při nuznych dźĕłach 
lĕta k pomocy. Bĕ to mjez- 
sobna wzajomnosć na wo- 
beju wužitk, kiž łudźi do 
zhromadnosće wjazaše.

Wobstejnosće časa bĕ- 
chu jemu zapowĕdźiłe dal- 
šekubłanje. Zezanurjenjom 
do mnohich, nic jeno facho- 
wych časopisow a knihow 
pytaše brach njedosaha- 
ceje wĕdy narunać a swćj 
wobzor rozšĕrić. Njewidźe- 
še pak zmysł žiwjenja w  na- 
hromadźenju bohatstwow 
swĕta. Spokoji so z Boha 
spožčenym bohatstwom hi- 
bićiweho ducha a stro woty 
ćĕłaaduše. Přiswojenawĕ-

Foto: priwatne

da spožči jemu wobšĕrny 
wid a přehlad wo praše- 
njach časa a swĕta. Swoje 
kmanosće njesebičnje na 
dobro domizny nałožić bĕ 
sebi za nadawk stajił. Čas 
hospodarskichkrizow20. a 
30. lĕt kazaše do zjawneho 
skutka čestnohamtskich 
nadawkow na wšelakich 
runinach. Bĕ sobu jeho za- 
słužba, zo słušeše Chasow- 
ska gmejna swoj čas do naj- 
lĕpje hospodarjacych Budy- 
skeho wokrjesa. Zeńdźenja 
rady so hač do zjednoćenja 
z Łuhom 1935 w  serbskej 
rĕči wotmĕwachu. Dołhe 
łĕta bĕ předsyda Burskeho 
wikowanskeho drustwa 
w e Łuze (Spar- und Dar- 
lehnskassenverein). Swĕr- 
nje a zamołwiće je jemu do- 
wĕrjene zastojnstwa łĕt- 
dźesatki zastawał, doniž so 
tute do wj etšich cyłko w  nj e- 
zjednoćichu.

Dałša njewšĕdnosć bĕ 
jeho strozbe a kritiske zhla- 
dowanje na zjawy časa. 
Swĕrnje swojim idealam 
nabu zmužitosć, być hinaši 
hač druzy. Njezrozumi tych, 
kiž w  lĕtach 3. krałestwa w  
přibĕracej mĕrje zasłepjeni 
„po taktu stupachu, kaž so 
piska“. Njewĕrješe wĕšće- 
njam wo brunym paradizu, 
dokelž njezamoh wopřim- 
nyć, z čim smy sebi jon za- 
słužili. Jeničkej napřećiw- 
nej hłosaj cyłeje wsy při taj- 
nym ludo wym rozsudźe wo 
absołutnej połnomocy za 
Hitlera (po smjerći prezi- 
denta Hindenburga) w  na- 
zymje 1934 wotedaštaj won 
a jeho mandźełska. Wo- 
krjesna stronska wyšnosć 
dyrbješe lĕta 1936 swoj 
ćišćany dokument wo po- 
wołanju gmejnskich radźi- 
ćelow poła njeho sporje- 
dźić a mĕsto Parteigenosse 
Vołksgenosse napisać. Wo- 
dawajo swojim rowjenkam 
myłenja, je po zwrĕšćenju 
fašizma po wsy zbĕrał pod- 
pisma za pušćenje nje- 
sprawnj e zaj ateho wj esnja- 
na. Zapodaće na wyšnosć 
wosta bohužeł bjez wuspĕ- 
cha, tak zo so zajaty ženje 
domoj njenawrćći.

Jan Grofa bĕ muž serb- 
skeho wĕdomja a swĕdo- 
mja. Serbska rĕč w  swojbje 
bĕkažnjepisany zakoń. Nje- 
dźiwajcy teho bĕ koždy 
spr awny Nĕmc w  domj e wi- 
tany. Zahe zastupi won do 
1909 załoženeho serbskeho 
towarstwa „Jutrnica“ w  
Njeswačidłe. Borze bu jeje 
towarstwowy zapisowar a 
skćnčnje posledni předsy- 
da, doniž so wšo skutkowa- 
nje 1937 njezakaza. Zaswo- 
ju sprawnu prćcu je tam 
wjele horkeho nazhonił a 
njedźak žnjał. K wodźacym 
serbskim wosobinam swo- 
jeho časa mĕješe stajny 
zwisk. Po druhej swĕtowej 
wćjnje je so z Marju Kuba- 
šec dołhelĕta wutrajnje we 
wobłuku Domowinskeje 
skupiny wo serbske žiwje- 
nje we wsy dale procował. 
Jeho swojba zasadnje na 
serbske kemše chodźeše a 
swojeju synow da serbsce 
konfirmĕrować, hdyž to 
druhim Serbam hižo wažne 
njebĕ.

„Njestronski“ Bautzener 
Tagebłatt sebi hakle skaza, 
po tym zo buchu Serbske 
Nowiny dospołnje zakaza- 
ne. Wo połoženju na swĕće 
wobhoni so zwjetša pola 
wukrajneho rozhłosa. Bĕ to 
zwažłiwa wĕc, wosebje za 
čas poslednjeje wćjny, hdyž 
mĕješe nućeneho ruskeho 
młodźenca na statoku k po- 
mocy. Přećełny a inteligent- 
ny pachoł bu hnydom do 
swćjby přiwzaty, nawukny 
za krotki čas dospołnje serb- 
sce a wužiwaše mnoho pra- 
wow, kiž hamtsce dowo- 
lene njebĕchu. Hdyž přiń- 
dźe 1945 ruske wćjsko do 
wsy, statok jeno njerady 
wopušći.

Po wćjnje bu Jan Grofa 
sobustaw cyrkwinskeho 
předsydstwa Njeswačan- 
skeje wosady. Jako tajki je 
so aktiwnje zasadźał při na- 
twarje zničeneje wosadne- 
je cyrkwje. Procowaše pak 
so tež wo dobry, wurunany 
pomĕr ke katolskim wĕri- 
wym. Docpĕ tak, zo tež ka- 
tołscy ratarjo wĕste mnć- 
stwo twarskeho drjewa za 
Njeswačansku cyrkej pře- 
wostajichu. Nawopak wo- 
prowachu wĕste łĕta po- 
zdźišo ewangelscy ratarjo 
Chasowa swćj podźĕl drje- 
wa z a nat war Radworskej e 
wosadnicy, za čož so jim 
farar Nowak wosobinsce 
podźakować přińdźe. Hač 
do konca swojich dnjow 
wosta Jan Grofa swojim 
idealam a swojemu pře- 
s wĕdčenju s wĕm y j ako kře- 
sćan, Serb a swojej domi- 
znje zawjazany čłowjek. Po 
dźĕłapołnym žiwjenju ze- 
mrĕ 22.6.1973.

Swoje nimo powołanja 
wobšĕrne dobrowćłnje pře- 
wzate winowatosće pak za- 
mojenospjelnić, dokelžmĕ- 
ješe po Božej woli po boku 
swĕrnu a spušćomnu man- 
dźelsku, kiž skutkowanje 
mandźełskeho připćzna, 
spĕchowaše a woporniwje 
sobu njeseše. Njeje drje tuž 
był hoły připad, ale přemy- 
sleny wotpohład, zo staj se- 
bi jako wĕrowanske hesło 
wuz wołiło j sło wa po Zj ew j. 
Jana 2,10: ”Budź swĕrny 
hač do smjerće, da chcu tebi 
krćnu žiwjenja dać.”

A. Grofa

Serbski farar Jan Bjedrich Tešnař 
před 100 lĕtami wumrĕł

Z wulkeje syły serbskich 
fararjow Delnjeje Łužicy w  
zańdźenym času je wjele 
serbskim ludźom wosebje 
Jan Bjedrich Tešnař znaty 
był, dokelž je serbske prĕdo- 
wanske knihi spisał, z kotry- 
miž rozšĕrješe so wjele žo- 
hnowanja w  serbskim łu- 
dźe. Hač do dźensnišeho na- 
makaja so Tešnarjowe prĕ- 
dowanske knihi we wjełe 
domach.

Farar Tešnař narodźi so 
18. oktobra 1829 w  Gołkoj- 
skej Podholi. Jako syn serb- 
skeho hajnika wotrosće kaž 
wšitke wjesne dźĕći w  či- 
stej serbskej wokołinje. Goł- 
koj ska šula bĕše tehdom hi- 
šće serbska. Nanowa woła 
bĕ, zo dyrbj eše kaž won haj- 
nik być. Zbrašenja dla pak 
so to njemožeše stać. Hač 
njeje hižo w  tym Bože wje- 
dźenje ruku mĕło? Tak 
přińdźe Tešnař do nišeje 
rjadownje Choćebuskeho 
gymnazija, na kotrymž 
wuknješe wšelake cuze rĕ- 
če: łaćonšćinu, francošćinu, 
grjekšćinu a hebrejšćinu. 
Maćerna rĕč pak so tam 
njewučeše. W l. 1849 załoži 
so w  Choćebuzu małe gym- 
nazialne towarstwo, a wot
1.1̂ 856 podawašesonagym- 
naziju tež serbšćina.

Po abiturje studowaše 
młody Tešnař wot 1. 1851

Z wulkim zajimom sym 
tuton nastawk w  PB č. 4 či- 
tał. Njewĕm, štć je Heiko 
Kozel, ałe chwału sej jeho 
angažement za Delnju Łuži- 
cu.

Snadź njeje wšo w  jeho 
nastawku dosć jasne. Na- 
stać može mĕnjenje, zo su 
ewangelscy Serbja (won 
mĕni Delnjoserbow) do jim 
„cuzeho“ mĕsta Berlina při- 
šłi -  pod aspektom wĕry do 
hinašeho cyrkwinskeho te- 
ritorija. Temu wĕzo tak nje- 
je. Našabraniborska ewan- 
gełska cyrkej je so přeco ja- 
ko „Evangelische Kirche in 
Berłin-Brandenburg" rozu- 
miła. Potajkim je Berłin je- 
dyn jeje dźĕl.

teologiju w  Halle a wot 1. 
1854 w  Berlinje, hdźež sły- 
šeše lekcije wo starosło- 
wjanskej rĕči pola prof. Ci- 
bulki, štož bĕše jemu pomoc 
za serbšćinu a tež pozdźišo 
za serbske dźĕło.

Po studiju dźĕłaše Tešnař 
zdźĕla jako duchowny po- 
mocnik w  Gołkojcach poła 
stareho fararja Fryca, zdźĕ- 
ła při serbskej cyrkwi w  
Choćebuzu, hdźež jeho hny- 
dom na wakantne mĕstno 
nišeho fararja zasadźichu. 
W  tym času započa wob- 
dźĕłać stare cyrkwinske 
knihi aporjedźećteksty, tež 
kĕrluše a Nowy testament. 
Jemu so poradźi, zdobyć 
Britiske bibłiske towarstwo 
za zapłaćenje 5 000 ćišća- 
nychNowychtestamentow.

Pod wosebitym žohno- 
wanjom dźĕłaše Tešnař w  
druhej połojcy swojeho ži- 
wjenja. W  1. 1862 powoła- 
chu jeho do dalokeje nĕm- 
skeje Niedy pola Zhorjelca, 
hdźež dźĕłaše 33 łĕt. Lubosć 
k serbskim łudźom a k serb- 
skej rĕči pak njezhubi. Tak 
husto kaž mćžeše, přińdźe 
do Delnjeje Łužicy, zo by 
mohł ze swojimi sotrami a 
bratrami po narodnosći so 
serbsce rozmołwjeć a jim 
serbsce prĕdować. Lubi 
serbscy znaći prošachu je- 
ho, zo njebychu jeho prĕdo-

Nĕkotry kroć so nĕchto 
w  tutym přinošku „dźiwa“. 
Čehodła poprawom? Do- 
kelž znaje won jenož sakske 
cyrkwinske wobstejnosće. 
Koždy delnjoserbski wĕrja- 
cy (won je eo ipso ewangel- 
ski!) je wĕdźał, zo słuša cyły 
Berłin do jeho cyrkwje. Po- 
tajkim je to nĕšto normal- 
neho, zo su so w  Berlinje 
tež kemše w  delnj oserbskej 
rĕči wotmĕwali.

Mam w  swojim archiwje 
originałny rukopis tajkeho 
Berlinskeho prĕdowanja. 
Hačrunjež njeje připisa- 
ne, je awtor tuteho prĕdo- 
wanja farar Krušwica z 
Wjerbna. Čehodła? Farar 
Krušwica je Hornjoserb;

Foto: priwatne

wanja jenož słyšeć chcyłi, 
ale tež čitać. A  tak nuzowa- 
chu jeho, zo by jim serbske 
prĕdowanske knihi napisał, 
štož potom tež sčini. Štyri 
nakłady jeho prĕdowan- 
skich knihow so ćišćachu a 
nĕkotre tysac eksemplarow 
so předachu. Nichto njemo- 
žeše wumĕrić, kełko trošta, 
wjesołosće a wĕry je z nimi 
zeschadźało.

Fararja Jana Bjedricha 
Tešnarja w o tw o ła  Boh 
14. junija 1898 po žohnowa- 
nym žiwjenju a žohnowanej 
słužbje. Won pak nam dale 
prĕduje, tak často kaž jeho 
prĕdowanske knihi před so- 
bu mamy a w  nich čitamy. 
Z tym dźakujemy so Bohu, 
zo je nam tajkeho dobreho 
swĕdka Božeho słowa w  
serbskej rĕči dał.

Juro Frahnow

won je ton čas delnjoserb- 
šćinu hakle wuknył. My 
bychmy prajili: Serbske 
kemše w  Berlinj e 21.1.1900.

My njebudźemy so dźi- 
wać, jełi budźemy bćrze w  
PB přinošk pod titulom 
Cyrkwinske žiwjenje ewan- 
gelskich Serbow w  Drjež- 
dźanach před 150 lĕtami 
čitać, dokelž je to tež nĕšto 
normalneho.

Hač j e so Berlinsko-brani- 
borski konsistorij tehdom 
porjadnje zadźeržał, štož 
nastupa dełnjoserbske 
kemše w  Berlinje, je nĕšto 
druhe. Sym awtorej jara 
dźakowny, zo jetutuproble- 
matiku z rozumom přeslĕ- 
dźił. H. Nowak

Rozprawa wo 
nalĕtnjej synodźe

Wot 27. do 31.mĕrca 1998 
wotmĕ so w  Drježdźanach 
5. zeńdźenje 24. krajnocyrk- 
winskeje synody Sakskeje. 
Na tutej synodźe předłeža- 
chu nam předłohi zako- 
njow, kotrež su so na zakła- 
dźe lońšich přemyslowa- 
njow wudźĕłałi. Za zjedno- 
ćenje małych wosadow su 
tři možnosće:
1. w utw orjen je sotrow- 
skich wosadnych poćaho w  
(Schwester-Kirchverhałt- 
nisse) mjez maksimalnje 
štyrjomi wosadami, kotrež 
wostanu prawnisce samo- 
statne
2. zjednoćenje wosadow
3. wutworjenje parochijow 
(Kirchspiel)

Tak maja wosady wšela- 
ke možnosće so zjednoćić, 
zo na koncu połne farske 
mĕstna nastanu. Krajno- 
cyrkwinski zarjad je efori- 
jam ličbu planowanych 
mĕstnow zdźĕłił, kotrež so 
hodźa wobsadźić. Nakarće 
smy sej mćhłi wobhladać, 
kak wulke dotal wosady na- 
šeje cyrkwje bĕchu. Spo- 
znać bĕ, zo ma w  Rudnych 
horach wułki dźĕl wosa- 
dow trĕbnu wułkosć za při- 
stajenje jedneho fararja. 
Tež Budyska eforija ma po- 
dobnu strukturu. Wewoko- 
łinje Lipska hač do Mišna 
su zwjetša małe wosady. 
Najmjeńša ma samo jenož 
23 dušow. Tute končiny na- 
šeje cyrkwje maja zdźĕła 
wjace hač połojcu farskich 
mĕstnow wotstronić a dyr- 
bja tehodla wosady po je- 
dnej z tych třoch možno- 
sćow zjednoćić, zo bychu 
nĕkak 1 600 dušow mĕli.

Dotalny sakski wosadny 
porjad z lĕta 1983 dyrbješe 
so zakonsce přemĕnić, zo 
by nowym strukturam a 
zdobom tež nĕtčišim stat- 
nym prawam wotpowĕdo- 
wał.

Dalši zakoń zrjaduje do- 
časny přechod fararjow a 
cyrkwinskich zastojnikow 
na wumĕnk. Dokelž so woni 
njehodźa pušćić, je to po- 
skitk za nĕkak 160 f arar j ow 
w  starobje wot 58 lĕt sem, 
dočasnje dźĕło skćnčić. Li- 
či so z tym, zo nĕkak O

Cyrkwinske žiwjenje ewangelskich Serbow w  Berlinje před 100 lĕtami

štwćrćina tutu składnosć 
přiwza.

Nowy zakoń wo přidźĕle- 
nju pjenjez wosadam chce 
lĕpše reagowanje na zmĕny 
dochodow zmćžnić. Wćn 
předwidźi, zo zasadnje 65 
procentow cyrkwinskich 
dawkow a srĕdkow wot 
EKD wosadam a pjeć pro- 
centow eforijam přisteja. 
30 procentow su za krajno- 
cyrkwinske nadawki a taj- 
ke, kotrež krajna cyrkej za 
wosady přewza, wotmy- 
slene (na přikład zawĕsće- 
nja, přinoški zapowołanske 
towarstwa, centralne zlič- 
bowanja mzdow). To, štož 
wosady dćstanu, dźĕli so 
do přidźĕlenjow za:
1. personalne wudawki za 
prĕdarjow a katechetow 
(1999: 38%)
2. powšitkowne a zarjadni- 
ske wudawki we wosadach 
(1999:12%)
3. jednotliwe potrjeby na 
wosebituprostwu(1999:5%)
4. wurjadnepotrjeby, wose- 
bje jonkroćne twarske pře- 
dewzaća (1999: 10%)

Zakoń postaja, zo wosa- 
dy, kotrež maja dochody z 
ležownosćow, sebi 1000,-hr 
za 1999 wobchowaja a wot 
dochodow nad tutej mjezu 
50% a zbytne 50% wotedaja 
za jednotliwe potrjeby w  
druhich wosadach.

Zakoń za predikantow

(wosadni, kotřiž mćža po 
wukubłanju čestnohamt- 
sce Bože słowo připowĕ- 
dać) so na mĕstno stareho 
zakonja z lĕta 1950 postaji, 
dokelž je so cyrkwinska si- 
tuacija dospołnje přemĕni- 
ła. Tehdy bĕ přemało fara- 
rjow, to je nĕtko runje nawo- 
pak. Zakoń předwidźi, zo 
predikant na šĕsć łĕt wob- 
mjezowany nadawk dosta- 
nje, we wosadźe, w  eforiji 
abo na druhim cyrkwinskim 
polu skutkować. Tuton na- 
dawk mćže so znowa dać.

Synoda mĕješe nadawk, 
swoje stejišćo k „Zhroma- 
dnemu wuprajenju wo wu- 
sprawnjenju" wuprajić. So- 
botu popołdnju słyšachmy 
dwaj přednoškaj wo wu- 
sprawnjenju, jedyn w ot 
prjedawšeho biskopa dr. 
J. Hempela a druhi wotLip- 
sčanskeho synodalaprof. dr. 
U. Kiihna. Čitajće zjeće we 
wosebitym nastawku.

Pjatk mĕjachmy zhroma- 
dny wječor z krajnocyrk- 
winskim zarjadom a bisko- 
pom. Dźĕše tu wosebje wo 
přehlad našeje cyrkwje, ko- 
tryž je so nam wot zarjada 
podał. Na koncu poda nam 
biskop KreB krotku rozpra- 
wu wo swojim wopyće ze 
superintendentom  Pap- 
paiom w  Rumunskej woko- 
ło Sibiu/Hermannstadta. 
Tam bĕ wonkowna situaci-

ja nĕkak tajka kaž pola nas 
na kćncu socialistiskeho ča- 
sa. Derje, hdyž na to njeza- 
budźemy, kajke wobstejno- 
sće wuchodnoeuropske 
kraje hišće maja a my mĕ- 
jachmy. Hnujace bĕ, kak so 
tež tam prćcuja wo cyrk- 
winske žiwjenje a cyrkwin- 
ski dorost a kak je tam farar 
ze Sakskeje w  jednorych 
wobstejnosćach na wsy 
žiw y a tamnišej cyrkwi 
pomha. Po tutym zetkanju 
bĕ nas minister H. Geifiler 
jako předsyda ewangel- 
skeho dźĕłanskeho kruha 
CDU na zhromadnu rozmoł- 
wu přeprosył. Wćn sam bĕ 
prjedy tež čłon sakskeje sy- 
nody a čuje so z nami tež 
dale zwjazany. Tak smy nĕ- 
što wo j eho nahladach a pro- 
blemach słyšeli a tež nĕko- 
trežkuli prašenja stajełi.

Sobotu dopołdnja sły- 
šachmy lĕtnu rozprawu di- 
rektora diakonije Jochena 
Bohla. Lĕtsa je 150 lĕt zašło, 
zo je Johann Hinrich Wi- 
chern 1848 na cyrkwinskim 
dnju w e  W ittenbergu 
ewangelsku cyrkej namoł- 
wił, zo wobhladuje diakoni- 
ju jako wažne znamjo cyrk- 
wje. Při tutej składnosći bu- 
dźe w  Berlinje wustajeńca 
„Mćc lubosće błišemu", a 
27. septembra 1998 budźe 
w e Wittenbergu cyrkwin- 
ski dźeń diakonije. Bratr

Bohł nas wšĕch na tutej za- 
rjadowani přeprosy. Won 
skedźbni na to, zo je diako- 
nija wažne impulsy dała, zo 
su so za Bismarckowy čas 
socialne zakonje schwalili 
a zo je dźensniša demokra- 
tija wusko zwjazana ze so- 
cialnym zawĕsćenjom. Při 
wšĕm prćcowanju wo po- 
lĕpšenje socialnych mćžno- 
sćow dyrbimy přeco tež na 
to myslić, zo rozdźĕł mjez 
tymi, kotřiž wjele pjenjez 
maja, a tymi, kotřiž mało 
maja, rosće. Ale rozdźĕl 
mjez bohatstwom a chudo- 
bu, mjez wjele a mało njeje 
jenož wĕc pjenjez. Hdyž sej 
čłowjeka cyłkownje wob- 
hładamy, widźimy hišće 
wjele wjace kriterijow kaž 
na přikład: dušu, strowotu, 
duch, dźĕło, lubosć, wutro- 
bu. Nĕkotryžkuli mćže wje- 
le pjenjez mĕć, ałe je chudy 
na lubosć, druhi ma mało 
pjenjez, ale je bohaty we 
wutrobje. Nĕkotryžkuli ma 
wjele dźĕła, ałe jechudyna 
swobodny čas. Nĕkotryž- 
kułi ma bohate duchowne 
dary, ale je chudy nastrowo- 
će. Přeco dyrbi nam wo to 
hić, zo so za tych staramy, 
kotřiž su na nĕkajkej stronje 
chudźi, a tych bohatych na 
nĕkajkej stronje namołwja- 
my, zo bychu bohatstwo z 
chudymi dźĕlili. 
serbski synodala H. Wirth

Moje serbske pokłady (3)
Toła dale z mojimi knihami. 
Přichodnej knižce njejstej 
serbskej, słušatej pak mjez 
serbske knihi. Je to sprĕnja 
nĕmsko-ruski słownik z łĕta 
1888 a potom nĕmsko-pćl- 
ski z lĕta 1915. Do prĕnjeho 
bĕ nĕhdyši wobsedźer z čor- 
nidłom swoje mjeno zwĕč- 
nił -  a čitam „Dr. E. Muka“, 
a do tamneho bĕ „Dr. Rĕzak" 
z wołojnikom swoje mjeno 
zapisał. Hdyž sym runje 
Rĕzaka naspomnił, to chcu 
tež hnydom nĕšto k swojim 
słownikam rjec, dokelž 
wone do naj wj etšich pokła- 
dowsłušeja. „Rĕzaka“bĕch 
sej nĕhdy pola Simona ku- 
pił, a „Krala“ bĕ mi won w  
lĕće 1962, jako bĕch hižo z 
Łužicy wupućował, z pć- 
stom posrĕdkował hroma-

dźe z přećelnym listom. 
„Krał“ bĕ samo hišće Simo- 
nowy priwatny eksempłar. 
Mĕj ach s wĕrnemu serbske- 
mu kniharnikej jenož smĕš- 
ne 20 hriwnow a 80 pjenje- 
žkow porta přepokazać. 
Borze po přewroće wuhla- 
dach w  nĕmskej kniharni 
„Pfula“, a hlej, za njon pomi- 
nachu sej hižo wjac hač sto 
nowonĕmskich hriwnow!

Nĕ, njebudu a njemožu 
toła wšitke moje serbske 
knihi a knižki naličić a wo- 
pisować, to by traš jara wo- 
studłe było, tež te nic, kiž 
zwrĕšćeny stary system sła- 
wja, njech ze zahorjacymi 
basnjemi, njech z dźiwnymi 
powĕdančkami a samo ro- 
manami. Mĕł je snadź tro- 
chu rozskubać a wusmĕšo-

wać jeno tehodla, dokelž 
bĕchu so awtorojo zawjesć 
dali abo so cyle jednorj e my- 
lili? Komu by to słužiło, tuž 
njech tam womĕrje dale na 
mojej knižnej polcy steja -  
dokelž su serbske. A  rady 
tež přeradźu, zo druhdy we 
nich čitam a při tym wo sta- 
rych časach sonju a wo tym, 
kak drje by było, by-li so 
wšitko radźiło, tehdom, ja- 
ko smy započeli z młodej 
mocu krok po kroku do no- 
weho časa stupać a spytali 
nowu towaršnosć bjez nje- 
prawdy twarić. Mjeztym 
pak smy dawno, koždy na 
hinaše wašnje, dopoznali, 
zo so to nikomu a nihdźe na 
swĕće poradźić njemože.

Hdyž symrunjetonle čas, 
tule dobu naspomnił, chcu

tola znajmjeńša swojeho 
tehdomnišeho awtora-łu- 
buška mjenować. Z wulkej 
zahoritosću sym čitał jeho 
„Zapiski Bobaka“ a jeho 
„Serbskeho Wšudźebyła". 
Kak wubĕrnje je won serb- 
sce pisać dokonjał, tćn naš 
Nj echorński moler, a kak de- 
rje so mjez našimi serbskimi 
ptačkami a rostlinami wu- 
znawaše. Druhdy wšak je 
tež trochu dźiwnje bambo- 
rił wĕstym łudźom k woli. 
Tola što wo to!

To pak chcu tež hišće 
skončnje na zjawne dać: 
Chowam we swojim kni- 
žnym kamorje mapu ze 
serbskimi rukopisami. A  ze 
swojim pjerom njeje je nich- 
tć druhi hač profesor Ota 
Wićaz w  Stollbergu spi- O

„Zhromadne wuprajenje k wučbjesał. Wotkel drje jeho manu- 
skripty mam, so zawĕsće 
prašeće. To je so takle mĕło. 
Jako spočatk lĕta 1954 ze 
swojim  wolontarstwom  
w  redakciji stareho serb- 
skeho dźenika započach, 
hotowaše so jedna z pisar- 
kow, knježna H., runje na 
swoj kwas. Njewĕm ani, ko- 
ho j e sej tale š wižna rj anolin- 
ka z katolskich Serbow za 
muža brała abo na koho je 
so wudała, wĕm jenož hi- 
šće, zo chcyše do swojeho 
wotchada wšitko zrumo- 
wać a zrjadować. Tuž zmje- 
ta wšelake łistna do redak- 
ciskeho papjernika. Bĕ je 
roztorhała, dźakowano Bo- 
hu jeno na dwaj kusaj. Wćip- 
ny kaž přeco hižo bĕch a 
kaž so to za nowinarja tež 
słuša.pohladach do korbika 
a łopjena wućahnych, A  
spćznach, zo bĕchu to Wića- 
zowe manuskripty. Won 
nj ebĕ tehdom ani hišće d wĕ 
lĕće na Božej prawdźe. Nĕt- 
ko słuša wšitko mi, chiba 
nic?

Naposledku mam hišće 
rj anu pisanu knižku z dźĕća- 
cychlĕt. Ju, nĕmsku wobra- 
zowu knihu sym nĕhdźe w  
Budyšinje w ot nĕkajkich 
ludźi dostał. Je to wopraw- 
dźe zajimawa kniha, rjenje 
spisana z hišće rjeńšimi wo- 
brazami. So wĕ, dźĕćace 
knihi, kajkež je dźensa pola 
Smolerj ec na polcach widźi- 
my, su krasniše, toła tale 
moja kniha pochadźa z 
wojnskeho časa. Wona bu 
w  lĕće 1940 w  durinskim 
Erfurće wudata. A  jako ilu- 
stratora mjenuja wĕsteho 
„Fritz Lattke". Haj, to bĕ z 
N o weje Wsy pola Picnj a po- 
chadźacy serbski moler 
Fryco Latk, kiž je 1980 ze- 
mrĕł. Tuž słuša tež tale kni- 
ha mjez serbske knihi. Sym 
wćipny, hač so tež nĕhdźe 
druhdźe hišće nĕkajka wo- 
brazowa kniha z ilustr acij e- 
mi serbskeho molerja cho- 
wa.

Nĕtk swoj knižny kamor 
zaso zawru, zo njebych na- 
posledk tola hišće wšo a 
wšitko wupowĕdał. Haj 
wšak, snadź mćhłtolahišće 
trćšku prćšk třĕć? Ach, 
stara lidora, činju to jutře, 
chiba zajutřišim...

Hinc Šołta

Přičina, zo so nalĕtnja kraj- 
na synoda Sakskeje po- 
mĕrnje zahe zeńdźe, bĕ ter- 
minzarozpominanje „Zhro- 
madneho wuprajenja k 
wučbje wusprawnjenja’"1 
(Rechtfertigungslehre) Lu- 
therskeho sw ĕtow eh o 
zwjazka a Bamžowskeje 
rady za spĕcho wanje j edno- 
ty křesćanow. Wšitke kraj- 
ne cyrkwje dyrbja swoje 
stejišćo wotedać. Wot poł- 
statych łĕt sem je so inten- 
siwny dialog w e wobłuku 
mjezynarodneje zhroma- 
dneje romskokatołskeje, 
ewangełsko-łutherskeje 
komisije wjedł. Hač dotal 
nj ebĕchu wupr aj enj a komi- 
sije hišće oficialne cyrkwin- 
ske mĕnjenja. Hižo dołho 
wobsteji přeće, zo so eku- 
meniski dialog tež formal- 
nj e wot cyrkwj e připćznaj e . 
Zhromadne stejišćo k wu- 
sprawnjenju je wažny scho- 
dźenk k zbłiženju wobeju 
cyrkwj o w. K tutej temj e sły- 
šachmy přednoškaj. Prĕni 
wot biskopa na w. dr. Hem- 
pela a druhi wot Lipsčanske- 
ho synodala prof. dr. Kuhna.

Dr. Hempel da we swojim 
přednošku wotmołwu na 
prašenje: Što mĕni a što wo- 
znamjenja wučba wu- 
spr awnj enj a? Jeho wotmoł- 
wa, wjednej sadźezjimana, 
rĕka: „Bćh je moj přećel, moj 
sprawny, spušćomny pře- 
ćeł, ke kotremuž mćžu so 
dowĕrić -  što dyrbjał ja tež 
hewak w e swojim njemĕr- 
nym žiwjenju činić?“ My 
smy před Bohom prawi, 
hdyž so Jezusej dowĕrimy. 
Naš smilny Boh wodawa 
nam naše hrĕchi a dźerži 
naše njemĕrne žiwjenje - 
to je Boža wulka hnada. W 
druhim dźĕlu přednoška rĕ- 
češe w o wuwiću ewan- 
gelsko-lutherskeho poćaha. 
Cyłkownje zwĕsći, zo je so 
poćah we poslednich łĕt- 
dźesatkach a lĕtach bjez-

Stuttgart (epd). 135 naro- 
dnych bibłiskich towar- 
st wo w  j e w  zańdźenym lĕće 
nĕhdźe 20 mio biblijow a 
18,5 mio eksemplarow No-

dwĕla derje wuwił, nic pře- 
spĕšnje a tež nic přeco ru- 
nje. Dźensa pak mćžetej wo- 
bĕ stronje prajić, zo nas wja- 
ce wjaza hač dźĕli. Derje je, 
hdyž to naličimy, štož nas 
hišće dźĕli, ale runje tak de- 
rje je, hdyž wšo to prajimy, 
štož nas wjaza abo nas zno- 
wa wjaza. We wosadach je 
so hižo mnoho zhromadne- 
ho činiło. Wĕzo su na wobĕ- 
maj stronomaj wosoby a 
kmhi, kotrež so přibliženja 
boja, a tola su mj ez cyrkwin- 
skimi wjednistwami dobre 
poćahi. Wot dźĕlenja cyrk- 
w jow  w  16. lĕtstotku je pře- 
co zaso bojosć jedneje cyrk- 
wje před druhej.

W  katołskej swĕtowej 
cyrkwi je sebjewĕdomje 
hišće jara sylne, zo je wona 
ta cyrkej a zo so za ewan- 
gełskich křesćanow mjeno 
„cyrkej“husto znjewužiwa, 
skerje so rĕči wo „křesćan- 
skich“ a „pobožnychzjedno- 
ćenstwach". To chcemy 
sćerpłiwje znjesć. Hładajo 
pak na dale postupowacu 
sekułarizaciju w  Europje 
budźe nam lošo, so mjez- 
sobu dałe přibłižować a 
mćc čerpać za rozšĕrjenje 
ewangelija na swĕće.

Prof. dr. Kuhn pokaza w  
swojim přednošku na to, zo 
ma poselstwo wuspraw- 
njenja w  nowym zakonju 
centralne stejišćo. W  prĕ- 
nim dźĕłu wćn najprjedy 
wo hłownym rozdźĕlu Lu- 
thera a bamža rĕčeše. Za 
Luthera bĕ wažne, zo je Je- 
zus, naš Boh a Knjez, za naše 
hrĕchi wumrĕł a za naše 
wumćženje z rowa stanył a 
zoje JezussamBožejehnjo, 
kotrež hrĕchi swĕta njese, 
aBohjewšĕ našehrĕchina 
njeho połožił. Z tuteje wĕry 
smy wusprawnjeni bjez 
zasłužbow, bjez skutkow, 
bjez zakonja, jenož přez 
Božu hnadu. Tridentinski 
koncil je 1547 reformaciju

weho zakonja rozšĕriło. To 
je 5,8 % wjacehač 1996, rjek- 
ny Nĕmske bibliske towar- 
stwo 6. apryla wStuttgarće. 
Njewšĕdnje wysoki přirost

wusprawnj enj a“
wotpokazał. Won wopiso- 
waše wusprawnjenje pře- 
dewšĕm jako wobnowjenje 
čłowjeka přez hnadu k do- 
brym skutkam a wumjeto- 
waše reformaciji, zo wu- 
sprawnj enj e j ednostronsce 
jenož jako Bože wodawanja 
zrozumi bjez woprawdźi- 
teho wobnowjenja čłowje- 
ka.

Tute rozestajenje wjedźe- 
še skončnje k mjezsobnym 
zasudźenjam abĕ centralna 
přičina za dźĕłenje cyrkwje. 
Mnoho zrudoby je z teho za 
Nĕmsku a Europu přišło a 
je tež njedowĕru do kře- 
sćanstwa budźiło. Čim wa- 
žnišo je, zo su naše zhroma- 
dnosće w jetše hač naše 
rozdźĕłe. Naša zhromadna 
wĕra do Boha Wćtca, do Je- 
zusa a do swjateho Ducha 
je zhromadny fundament. 
Hdyž mćža nĕtko teologojo 
přezjednosć w  zakładnych 
wĕrnosćach wusprawnje- 
nja formulować, potom je 
to wažna kročel za zbłiženje 
wobeju cyrkwjow. Hladajo 
na kritiku nĕkak 160 ewan- 
gełskich teołogiskich profe- 
sorow na zhromadnym wu- 
prajenju je pytnyć, zo při- 
bliženje njeje łochke. Jezus 
sam pak nas namołwja, zo 
smy jako dźĕl jeho ćĕła w  
dobrym duchu mjezsobu 
žiwi. To je nmje w  našim 
času wažne znamjo, kotrež 
chcemy tym dać, kotřiž do 
Boha njewĕrja.

Synoda je so přećiwo 
dźewjeć hłosam za „zhro- 
madne wuprajenje k wuč- 
bje wusprawnjenja“ wu- 
prajiła. Biskop Krefl woča- 
kuje dalše kroki w  ekumeni- 
skim procowanju a so na- 
dźija, zo zmožni katolska 
cyrkej přistup tež ewangel- 
skich křesćanow k Božemu 
wotkazanju, kaž je to za ka- 
tolskich w  ewangełskej 
cyrkwi hižo možno.

je so w  Chorwatskej a Ru- 
munskej jewił. W  sewjemej 
a južnej Americe rozšĕrichu 
dohromady 8,6 mio, w  Chin- 
skej 2,1 mio biblijow.

H. Wirth

Wjace hač 20 mio biblijow po cyłym swĕće

K oncert sk ład n o stn je  
1. posm jertn inow  Jana P aw o ła  Nagela

sobotu, 6. junija 1998, w 17 hodź. 
we Łazowskej cyrkwi

Sobuskutkowacy: KMD Friedemann Bohma (pišćele) 
Markus Schm itzer a  Marco Ziehm  
(bijadło)
Ronald Hein (bariton)
Kocorowy kw artet, Budyšin 
zahraja tworby Jana P. Nagela

Zarjadowar: Zw jazk serbskich wum ĕłcow
Spĕchowanske towarstwo Zejlerjo- 
wy/Sm olerjowy dom, Łaz

Koncert spĕchuje Załožba za serbski lud
Zastup: darmotny

W o dar so prosy

Naše nowiny a časopisy před 100 lĕtami

Z Chwaćic. Wot Wałpory 
sem widźiće nad našej wsu 
znamjo praserbskeje wsy. 
Na wysokej žerdźi z rubišće- 
mi a bantami wupyšena me- 
ja k mročelam hlada. Dołho 
wjace njebudźe stać, přetož 
jutře ju naša młodźina pu- 
šći, a mnohe rjane holčata 
hotuja so na rejku z pacho- 
łom na trawniku. Je nimale 
štyri lĕtdźesatki, zo w  našej 
wsymejenjestajachu, anĕt- 
ko tuto dobre serbske wa- 
šnje znowa wocućuje... Te- 
hodla dźak a sława tajkim 
serbskimmłodźinam. Wone 
dokonjeja ze swojim postu- 
po wanj om dźĕło, kiž w  swo- 
jim času dobre płody po- 
njese. SN, 21. meje 1898

Pomhaj B6h,časopisewangelskich 
Serbow; wudawaćel a zamołwity: 
Serbski wosadny zwjazk, adresa 
redakcije/Adresse der Redaktion: 
Jerjowa/HeringstraBe 15, 02625 
Budyšin/Bautzen; Postvertriebs- 
nummer: F 13145; zamołwity redak- 
tor: superintendent Siegfried Albert 
(tel./fax: 03591/481280); ćišć: Lau- 
sitzer Druck-und Verlagshaus GmbH/ 
Serbska ćišćemja, Homčerska/Top- 
ferstraBe 35, 02625 Budyšin/Baut- 
zen, zhotowjenje a rozšĕrjenje časo- 
pisa Pomhaj Bćh podpĕruje Domo- 
wina-Verlag GmbH Ludowe nakła- 
dnistwo Domowina, Sukelnska/ 
Tuchmacherstrafle 27,02625 Budy- 
šin/Bautzen; Pomhaj B6h wucha- 
dźa jćnkrćć za mĕsac. Lĕtny abone- 
ment płaći 10 hriwnow. Přinoški a 
dary na konto: Sorbische evangeli- 
sche Superintendentur Bautzen, 
Nr. 1000 028 450, Kreissparkasse 
Bautzen, BLZ 855 500 00

Přeprošujemy

Z Malešec. Samopašnosć a 
njepĕknosć našeje młodźi- 
ny w  nĕkotrych stronach je 
dźeń a horša. Wondano w  
nocy su nĕkajcy njedušnicy 
w  Brĕzynce wšelake płoty 
spowalełi, a zo holcy žon- 
ske přesćĕhuja, je wšĕdna 
wĕc. Na tajke podawki su 
ludźo hižo zwukli a so tež 
tehodla njejsu dźiwali, zo 
je druhi dźeń swjatkow če- 
ładnik Jurenc, poła jeneho 
kublerja w  Brĕzynce słu- 
žacy, jenu 151ĕtnu holcu 
na droze nadpadnył a ju 
wumocował. Pachołka su 
dwaj dnjej pozdžišo zajeli 
a do jastwa do Budyšina 
wotwjedli.

SN, 11. junija 1898

Poj, wutroba, a wjesel so 

na darach Boha swojeho 

we lubym, lĕtnim času. 

Wšo rjane je za čłowjekow; 

tužnjech na pyše zahrodow 

so čłowske mysle pasu!

M i mojoh' ducha požohnuj 

a z njebjes dele wopytuj, 

zo přeco tebi kćĕju.

Njech lĕćo hnady twojeje 

wekoždym časuzhrĕjemje, 

zo wjele płodow zmĕju!

01.6. -  2. dźeń swjatkow
10.00 hodź. kemše w  Budyšinje w  Michałskej

(sup. Albert)
14.00 hodź. delnjoserbske kemše w  Turjeju

(farar Hupac)

03.6. -  srjeda
14.30 hodź. wosadne popołdnje w  Minakale

(sup. Albert)

04.6. -  štwortk
15.00 hodź. wosadne popołdnje w  Brĕtni

(sup. Albert)

07.6. -  swjata Trojica
9.30 hodź. delnjoserbske kemše w  Hochozy 

(prĕdar Frahnow)
11.00 hodź. kemše z Božim wotkazanjom w  Slepom

(sup. Albert)
11.45 hodź. nutrnosć w  rozhłosu (sup. na w. Wirth)
13.30 hodź. kemše z Božim wotkazanjom w  Budeste-

cach (sup. Albert)

09.6. -  wutora
15.00 hodź. wosadne popołdnje na Horach

(sup. Albert)

13.6. -  sobota
15.45 hodź. wosadne popołdnje w  Drježdźanach

(sup. Ałbert)

16.6. -  wutora
18.00 hodź. wosadny wječor w  Nowym Mĕsće

(sup. Albert)

20./21.6. Serbski cyrkwinski dźeń w  Brjazynje

27.6. -  sobota
14.30 hodź. wosadne popołdnje we Wuježku

(sup. Albert)

04.7. -  sobota
14.00 hodź. wosadne popołdnje w  Bukecach

(sup. Ałbert)

05.7. -  4. njedźela po swjatej Trojicy
10.00 hodź. kemšezBožimwotkazanjomwBudyšinje

w  Michałskej (sup. Albert)
11.45 hodź. nutrnosć w  rozhłosu (sup. Ałbert)
13.30 hodź. kemše w  Budestecach (sup. Albert)


